ԱՄՓՈՓԱԹԵՐԹ
ՀՀ կառավարության 2002 թվականի մայիսի 2-ի թիվ 726-Ն որոշման մեջ լրացումներ կատարելու մասին» 
ՀՀ կառավարության որոշման նախագծի վերաբերյալ ստացված առաջարկությունների և դիտողությունների
	ՀՀ
ը/կ
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացութ-յուն
	Կատարված փոփոխությունը

	1
	2
	3
	4
	5

	1. 
	ՀՀ արտակարգ իրավիճակների նախարարություն 

	Որոշման նախագծի 1-ին կետի 2-րդ ենթակետի 23-րդ կետը շարադրել հետևյալ խմբագրությամբ. «23. Զորահավաքային նախապատրաստության և քաղաքացիական պաշտպանության բաժին»:

	Չի ընդունվել

	Առաջարկությունը չի ընդունվել, քանի որ նշված ստորաբաժանումը զբաղվելու է ՀՀ զորահավաքային ոլորտին վերաբերող հարցերի ընդհանուր համակարգման, կազմակերպման և այլ գործառույթներով, իսկ քաղպաշտպանության ոլորտում այդ գործառույթներով արդեն իսկ զբաղվում է ՀՀ արտակարգ իրավիճակների նախարարությունը: Ավելին, նախագծին կից ներկայացված ՀՀ կառավարության աշխատակազմի ղեկավար-նախարարի հրամանի նախագծում որպես գործառույթ քաղպաշտպանության աշխատանքները նշված են:


	2. 
	ՀՀ տնտեսական զարգացման և  ներդրումների  նախարարություն

	Ի կատարումն ՀՀ վարչապետի հանձնարարականի՝ «Հայաստանի Հանրապետության կառավարության 2002 թվականի մայիսի 2-ի թիվ 726-Ն որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը․

Կարևորելով հատկապես զորահա​վաքային նախապատրաստության և զորահավաքի պետական քաղաքականության մշակման և արդյունավետ կազմակերպման գործընթացի դերը հանրապետության պաշտպանունակության ամրապնդման գործում, որոշման նախագծով նախատեսվող ստորաբաժանման ստեղծումը գտնում ենք նպատակահարմար։ 

Միաժամանակ տեղեկացնում ենք, որ Հայաստանի Հանրապետության կառավարության 2016թ. դեկտեմբերի 22-ի «Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» թիվ 1389-Ն որոշման 1-ին կետով նշված՝ Հայաստանի Հանրապետության տնտեսական զարգացման և ներդրումների նախարարության աշխատակազմի ռազմատնտեսական և զորահավաքային ծրագրերի վարչության լուծարման հանգամանքով պայմանավորված ուժը կորցրած են ճանաչվել վարչության կողմից իրականացվող մի շարք գործառույթներ, այդ թվում նաև երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման և երկակի նշանակության տեղեկատվության և մտավոր գործունեության արդյունքի փոխանցման նկատմամբ հսկողության բնագավառում պետական քաղաքականության մշակման իրականացման գործառույթը։ 

Վերոնշյալից ելնելով, ինչպես նաև նկատի ունենալով հանրապետության ազգային անվտանգության ապահովման գործում վերոնշյալ գործառույթի կարևորությունը, առաջարկում ենք տվյալ գործառույթի համար դիտարկել համապատասխան պատասխանատու մարմին սահմանելու հարցը։

Միաժամանակ, հաշվի առնելով, որ ստեղծվելիք ստորաբաժանումն ունենալու է գործադիր իշխանության մարմիններում իրականացվող գործընթացների համակարգող գործառույթ, առաջարկում ենք քննարկել ստեղծվելիք ստորաբաժանումը վարչության մակարդակով ձևավորելու հնարավորությունը:


	Չի ընդունվել
	Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման և երկակի նշանակության տեղեկատվության և մտավոր գործունեության արդյունքի փոխանցման նկատմամբ հսկողության բնագավառում պետական քաղաքականության մշակման իրականացման գործառույթն առաջարկվել է թողնել ՀՀ տնտեսական զարգացման և ներդրումների նախարարության լիազորությունների շրջանակում:
Ներկա պահին նպատակահարմար է գտնվել ստորաբաժանման բաժնի կարգավիճակը:

	3. 
	ՀՀ ֆինանսների նախարարություն


	«ՀՀ կառավարության 2002 թվականի մայիսի 2-ի թիվ 726-Ն որոշման մեջ լրացումներ կատարելու մասին» ՀՀ կառավարության որոշման նախագիծը, որի վերաբերյալ դիտողություններ և առաջարկություններ չունենք: 


	Ընդունվել է ի գիտություն
	

	4. 
	ՀՀ քաղաքացիական ծառայության խորհուրդ
	 «Հայաստանի Հանրապետության կառավարության 2002 թվականի մայիսի 2-ի թիվ 726-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի և «Հայաստանի Հանրապեության կառավարության աշխա​տա​կազմի ղե​կա​վարի 2011 թվականի հոկտեմբերի 17-ի N 562-Լ հրամանում փոփոխություններ և լրացումներ կատարելու մասին» Հայաստանի Հանրապետության կառավարության աշխա​​տա​կազմի ղե​կա​վար-նախարարի հրամանի նախագծի վերաբերյալ առա​ջար​կություններ չունենք:


	Ընդունվել է ի գիտություն
	

	5. 
	ՀՀ արդարադա-տության նախարարություն

	1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2002 թվականի մայիսի 2-ի թիվ 726-Ն որոշման 1-ին հավելվածի 14-րդ կետը լրացնել նոր ի» ենթակետով: Այդ առումով նախագծում անհրաժեշտ է ապահովել լրացվող ենթակետի համարակալումը, մասնավորապես՝ համակարգում է» բառերից առաջ անհրաժեշտ է լրացնել ի)» տառը՝ նկատի ունենալով Իրավական ակտերի մասին» ՀՀ օրենքի 41-րդ հոդվածի, ինչպես նաև 70-րդ հոդվածի 6-րդ մասի պահանջները:

2. Նախագծի 1-ին կետի 2-րդ ենթակետում հավելվածի Կառուցվածք» բաժնում» բառերն անհրաժեշտ է փոխարինել հավելվածը» բառով՝ նկատի ունենալով, որ որոշման 2-րդ հավելվածում բաժիններ նախատեսված չեն:

3. Նախագծի 2-րդ կետում «հրապարակմանը հաջորդող տասներորդ օրը» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:

	Ընդունվել է
Ընդունվել է

Չի ընդունվել

	Կատարվել է համապատասխան փոփոխություն
Կատարվել է համապատասխան փոփոխություն
Նշված կետը խմբագրվել է. ուժի մեջ մտնելու ժամկետը փոխվել է՝ հրապարակմանը հաջորդող օրվանից:

	6. 
	ՀՀ պաշտպանության նախարարություն
	ՀՀ կառավարության որոշման նախագծի 1-ին կետի 1-ին ենթակետում  առաջարկում ենք «կազմակերպման բառից հետո լրացնել «, պետական կառավարման և տեղական ինքնակառավարման մարմինները խաղաղից պատերազմական ժամանակա​շրջանի փոխադրելու բառերը
	Չի ընդունվել
	Առաջարկությունը  չի ընդունվել, քանի որ  նախագծում  նախատեսվել են  ընդհանուր ձևակերպմամբ լիազորություններ,իսկ առավել մանրամասն գործառույթները սահմանվելու  են  ՀՀ կառավարության աշխատակազմի ղեկավար-նախարարի  հրամանով:   

	7. 
	ՀՀ Նախագահի աշխատակազմ
	Առաջարկություներ և  դիտողություններ չկան
	
	


